
كان ياماكان في يوم من الأيام .. 

كان في طفل صغير اسمه علي ، كان بيحب يلعب في
الحديقة ويسمع القصص الجميلة ويرسم بالالوان ،

ولكن كان في حاجة صعبة على علي وهي خلع
الحفاضة واستخدام الحمام . 



كان بابا وماما علي عارفين ان هو دا الوقت عشان
يشجعوا علي فيه على انهم يستخدموا الحمام زي

بار . الاطفال الكُ



كانوا عايزين يخلوا التجربة دي ممتعة عشان علي
يحس بالحماس ، بدأوا يتكلموا معاه ان الاطفال

الكبار اللي بيستخدموا الحمام بيعملوا حاجات
مختلفة زي الملابس الداخلية الملونة ويقدروا

يختاروا ألعاب جديدة .



وفي يوم من الأيام ، قعد بابا علي مع علي وقاله
 " عايز تسمع قصة عن طفل صغير وبقى كبير ؟ " علي

قال بكل حماس طببعاً عايز ي بابا ، 
ومن هنا بدأت قصة علي وانه بقى كبير

 عشان هو شجاع وبيسمع الكلام .



بعد م بابا علي قاله القصة هنا اتشجع علي وبقى
متحمس جداً وبقى بيفكر في كل الحاجات الممتعة
اللي يقدر يعملها لما يتعلم استخدام الحمام وقرر

أنه يكون شجاع زي بطل القصة . 



وتاني يوم قعد بابا علي مع علي وقاله " ياعلي انهاردة
هنبدأ مغامراتنا الجديدة ، هنعلمك ازاي تستخدم

الحمام زي الأطفال الكبيرة ، كان علي متحمس
ولكن كان خايف شوية ، باباه قاله انا هكون جمبك

في كل خطوة وهعلمك ازاي تستخدم الحمام
بطريقة صح .



بدأو بجدول كان بابا علي بياخده للحمام كل
ساعتين عشان يعرفه على المكان ويشرح له هو

المفروض يعمل اي ، ف الاول علي مكنش متاكد
هيعمل اي ولكن باباه كان صبور وشجع علي بكل

حب وقال له " مش مشكلة لو مفهمتش كل حاجة
هنحاول مع بعض تاني " 



وبعد مرور ايام من التدريب ، بدأ علي يشعر بالراحة
أكثر وبقى يعرف ازاي يستخدم الحمام وكان باباه

بيشجعه دايماً ويمدحه لما بينجح .. وحطوا ف الحمام
العاب صغيرة ممتعة عشان يستمتع أكتر .



وفي يوم من الأيام بعد أسابيع قليلة من التدريب
المستمر ، حس علي بثقه كبيرة في نفسه ، وبدأ يقول

لباباه ومامته اول مايحس إنه محتاج يروح الحمام
، وكان باباه فخور جداً بيه .



وعلي بقى بيلبس الملابس الداخلية زي الأطفال
الكبار ، وكان بيحس بالفخر ، وباباه دايماً بيشجعه

ويقول له "إنت بتعمل حاجة رائعة واحنا فخورين
بيك " 



وبمرور الوقت علي بقى بيستخدم الحمام من دون
أي مشاكل ومبقاش محتاج إلى الحفاضات ، وكان

فرحان جداً بانه قادر بلعب ويجري من دون اي
عوائق .

وكان والداه فخورين بيه وبشجاعته واحتفلوا معاه
بالانجاز الكبير دا . 

وهنا اتعلم علي ان التغيير ممكن يكون صعب في
البداية لكن مع الدعم والصبر ممكن انه يتحقق



إذا كـنـت ترغـب في اسـتشـارة أخـصائـي عن مشـكـلة طـفلك

و احـجـز استـشـارتك الآن

حــمـل تطـبـيـــق جـلـســة.كــــوم

جلسة.كوم

هل تبحـث عن ألعـاب تنمـي مهـارات طفلك ؟

